
Data ta’ Dan ir-Rapport: 

 

14 ta’ Awwissu 2025 

L-Ilment 

 Fis-27 ta’ Marzu 2023, Dr Robert Aquilina, dak iż-żmien President tal-
għaqda Repubblika (l-Ilmentatur), kiteb lil dan l-Uffiċċju biex jitlob 
investigazzjoni tal-Onor. Ministru Silvio Schembri talli, fi kliem l-Ilmentatur, 

jista’ qed ikollu benefiċċji minn businessmen u kuntratturi kbar f’Malta li 
qed jagħtuh l-użu ta’ propjetà tagħhom biex jagħmel uffiċċji politiċi. Dan 
l-allegat aġir jista’ jew jista’ raġonevolment joħloq impressjoni li qed 
jikkomprometti l-ġudizzju tiegħu jew li jpoġġih taħt obbligazzjoni mhux 
xierqa u allura dan il-Ministru qed jikser il-Kodiċi tal-Etika (ara 4.8 tal-
Kodiċi tal-Etika għall-Ministri). 

 L-Ilmentatur irrefera għal numru ta’ rapporti fil-midja. 

 Dik il-ħabta l-Onor. Schembri kien il-Ministru għall-Ekonomija, il-Fondi 
Ewropej u l-Artijiet, b’risponsabbiltà fost affarijiet oħra għall-Awtorità tal-
Artijiet. Illum huwa l-Ministru għall-Ekonomija, l-Intrapriża u Proġetti 
Strateġiċi. 

 Permezz tal-istess ittra, l-Ilmentatur talab ukoll li tiġi investigata 
allegazzjoni li l-Ministru Schembri kien qiegħed iqabbad uffiċjali tal-ministeru 
biex iservu fl-uffiċċji tal-kostitwenza tiegħu. Din il-materja ġiet indirizzata 
separatament1 u mhijiex is-suġġett ta’ dan ir-rapport. 

 L-ilment sħiħ huwa anness u mmarkat Dokument 1.  

Il-Kuntest 

 Fit-12 ta’ Marzu 2023, il-ġurnal elettroniku The Shift ippubblika artiklu 
intitolat “Revealed: Lands Minister’s links to developer set to acquire public 
land in Mellieha worth millions”.2 Dan l-artiklu qal li l-Ministru Silvio Schembri 
kien qed juża uffiċċju fi blokk ta’ appartamenti f’Ħal Luqa mibni minn Paul 
Attard, żviluppatur, bħala uffiċċju tal-kostitwenza. L-artiklu qal ukoll li: 

Only a few weeks ago, The Shift drew attention to a tender issued by the 
Lands Authority that would see some 4,000 square metres of land serving 
as Mellieha Heights residents’ green lung, being sold for development 
into massive blocks of apartments. 

The tender was issued with the proviso that the right of first refusal would 
go to the property owner abutting the tract of public land – an unusual 
clause. 

The Shift revealed further that a company in which Attard is the majority 
shareholder, T&S Property Holdings Ltd, owns a comparatively small 
parcel of land sandwiched in the middle of the public land being offered 
by tender – meaning the company would eventually have the right of first 
refusal on the entire area. [...] 

Because of the right of first refusal the Lands Authority inserted into the 
tender, the Mellieha land, which has a market value of around €12 
million, according to industry sources, will probably be handed over to 
T&S Property Holdings Ltd for a fraction of its value. 

 
1  Ara r-rapport dwar il-każ K/046, maħruġ fil-25 ta’ April 2025 u aċċessibbli minn 

https://standardscommissioner.mt/wp-content/uploads/commissioner-for-standards-
case-report-k046.pdf.  

2  Ara https://theshiftnews.com/2023/03/12/revealed-lands-ministers-links-to-
developer-set-to-acquire-public-land-in-mellieha-worth-millions/.  

https://standardscommissioner.mt/wp-content/uploads/commissioner-for-standards-case-report-k046.pdf
https://standardscommissioner.mt/wp-content/uploads/commissioner-for-standards-case-report-k046.pdf
https://theshiftnews.com/2023/03/12/revealed-lands-ministers-links-to-developer-set-to-acquire-public-land-in-mellieha-worth-millions/
https://theshiftnews.com/2023/03/12/revealed-lands-ministers-links-to-developer-set-to-acquire-public-land-in-mellieha-worth-millions/

 Sussegwentement l-art fil-Mellieħa ġiet trasferita lil T&S Property 
Holdings.3 

 Fid-19 ta’ Marzu 2023, The Shift ippubblikat artiklu ieħor intitolat “Lands 
Minister has another constituency office linked to major developer”.4 Dan l-
artiklu qal li l-Ministru Schembri kellu uffiċċu tal-kostitwenza f’binja fis-Siġġiewi 
li kienet inbniet minn Anton Camilleri, żviluppatur ieħor. L-artikolu qal ukoll li: 

Camilleri, considered one of the country’s most influential developers 
despite maintaining a low profile, recently unveiled plans to transform 
the Villa Rosa in St George’s Bay area into a Dubai-style project including 
tourism and residential elements. 

But to connect all the €300 million project’s dots together, he needed to 
acquire a small public alleyway next to the development. 

The plan suddenly came to fruition during the last electoral campaign 
when the Lands Authority, under Schembri’s political remit, quietly put 
the alley in question up for sale. 

For some reason, the Authority specified in its tender that the open-air 
alley needed to be kept free and unobstructed only up to a height of 5.5 
metres, which fits precisely into the project. 

The Lands Authority’s call for offers closed two days before the 2022 
general elections and attracted only one bid – from the Camilleri family’s 
Garnet Investments Ltd, Villa Rosa’s prospective developer. 

Deċiżjoni li Ssir Investigazzjoni 

 Is-sottoskritt deherlu li l-ilment kien jimmerita investigazzjoni fid-dawl 
tad-dispożizzjonijiet li ġejjin tal-Kodiċi ta’ Etika għall-Ministri u Segretarji 
Parlamentari, li jinsab fit-tieni skeda tal-Att dwar Standards fil-Ħajja Pubblika 
(il-kapitolu 570 tal-liġijiet ta’ Malta): 

 
3  Ara https://timesofmalta.com/article/plans-mellieha-green-lung-109unit-apartment-

complex.1097838.  
4  Ara https://theshiftnews.com/2023/03/19/lands-minister-has-another-constituency-

office-linked-to-major-developer/.  

https://timesofmalta.com/article/plans-mellieha-green-lung-109unit-apartment-complex.1097838
https://timesofmalta.com/article/plans-mellieha-green-lung-109unit-apartment-complex.1097838
https://theshiftnews.com/2023/03/19/lands-minister-has-another-constituency-office-linked-to-major-developer/
https://theshiftnews.com/2023/03/19/lands-minister-has-another-constituency-office-linked-to-major-developer/

4.7 Il-Ministri għandhom jassiguraw illi ma jkun hemm l-ebda konflitt 
ta’ interess bejn id-doveri pubbliċi tagħhom u l-interessi personali. 

4.8  Il-Ministri m’għandhom jaċċettaw ebda rigali jew benefiċċji, salv kif 
provdut f’dan il-Kodiċi, li jistgħu jew jistgħu raġonevolment joħolqu 
impressjoni li qed jikkompromettu l-ġudizzju tagħhom jew li jpoġġuhom 
taħt xi obbligazzjoni mhux xierqa. 

8.1  Il-Ministri għandhom jassiguraw li ma jkun hemm l-ebda konflitt 
bejn id-doveri pubbliċi u l-interessi privati tagħhom, finanzjarji jew ta’ 
xorta oħra, u hija r-responsabbiltà personali ta’ kull Ministru 
individwalment li jiddeċiedi jekk u x’għandu jsir biex ma jkunx hemm dan 
it-tip ta’ konflitt ta’ interess. [...] 

8.4  Ebda Ministru m’għandu jaċċetta rigali, donazzjonijiet, ospitalità 
jew servizzi mingħand xi ħadd, li jistgħu jpoġġuh taħt obbligazzjoni lejn 
dik il-persuna jew persuni u dan għandu wkoll japplika għall-membri tal-
familja immedjata tal-Ministru. F’każ ta’ dubju għandu jiġi kkonsultat il-
Prim Ministru. 

Proċedura tal-Investigazzjoni 

 Is-sottoskritt kiteb lill-Ministru Schembri fid-19 ta’ April 2023 (ittra 
annessa u mmarkata Dokument 2) biex jinformah bl-ilment, jirreferi għad-
dispożizzjonijiet ikkwotati fuq tal-kodiċi ta’ etika ministerjali, u jitolbu: 

(i) jagħti lista ta’ propjetajiet li qed jintużaw bħala uffiċċji tal-
kostitwenza tiegħu; 

(ii) jgħid min huma s-sidien tal-istess propjetajiet; 

(iii) jgħid meta dawn il-propjetajiet ġew mgħoddija lilu għal dan il-għan; 

(iv) jgħid taħt liema arranġamenti dawn il-propjetajiet ġew mgħoddija 
lilu u qed jintużaw minnu; u 

(v) jgħid jekk fil-fehma tiegħu kienx jeżisti konflitt ta’ interess possibbli 
fl-eżerċizzju tal-poteri tiegħu bħala ministru responsabbli mill-
artijiet. 

 L-Onor. Schembri irrisponda fit-18 ta’ Mejju 2023 (Dokument 3). Huwa 
qal li juża tliet uffiċċji, u ċioè: 

(i) Uffiċċju żgħir fi Triq Geraldu Spiteri, Ħal Luqa, li huwa propjetà 
tiegħu. F’dan ir-rigward esebixxa kuntratt tal-akkwist (Dokument 
3A). 

(ii) Uffiċċju fir-Rabat mogħti lilu b’tolleranza minn avukat, eks kandidat 
Laburista li ma baqax jikkontesta l-elezzjoni. 

(iii) Uffiċċju żgħir fi Triq Santa Margerita ġewwa s-Siġġiewi li ilu jużah 
għal aktar minn għaxar snin, u li huwa mikri minn Garnet Limited 
b’kuntratt li jiġġedded sena b’sena. Il-Ministru pprovda kopji tal-
aktar żewġ kuntratti riċenti u irċevuti tal-kera li jkopru l-perjodu 
minn Frar tal-2022 sa Lulju tal-2023 (annessi bħala d-Dokument 
3B). 

 B’riferenza għall-artiklu ta’ The Shift tad-19 ta’ Marzu 2023, il-Ministru 
qal li: 

(i) l-Awtorità tal-Artijiet hija awtonoma u titmexxa minn bord ta’ 
gvernaturi;  

(ii) il-bord jinkludi rappreżentanti ta ministeri oħra, kif ukoll 
rappreżentant tal-oppożizzjoni;  

(iii) id-dritt tal-ewwel rifjut joħroġ mill-artikolu 32 tal-Att dwar Artijiet 
tal-Gvern (il-kapitolu 573 tal-liġijiet ta’ Malta), u “jiġi inkluż 
prattikament f’kull avviż għal sejħa tal-offerti li toħroġ l-Awtorità”; 

(iv) ir-rappreżentant tal-oppożizzjoni fuq il-bord tal-gvernaturi, l-Onor. 
Rebekah Borg, darbtejn ivvotat favur is-sejħa dwar l-art fil-Mellieħa. 

 In konnessjoni mat-tielet punt, il-Ministru annetta kopji ta’ 34 sett ta’ 
sejħiet għat-tenders maħruġa mill-Awtorità tal-Artijiet, li skont hu  
jirrappreżentaw is-sejħiet kollha maħruġa mill-Awtorità fl-aħħar sentejn. Dawn 
is-sejħiet mhumiex qed jiġu annessi ma’ dan ir-rapport peress li huma 
voluminużi u fi kwalunkwe każ ġew ippubblikati mill-Awtorità.  

 In konnessjoni mar-raba’ punt, il-Ministru annetta kopji tal-minuti ta’ 
żewġ laqgħat tal-bord tal-Awtorità u rapport dwar il-valutazzjoni tal-art fil-
Mellieħa. Dawn qegħdin jiġu annessi ma’ dan ir-rapport bħala d-Dokument 3Ċ. 

 Is-sottoskritt reġa’ kiteb lill-Ministru Schembri fit-22 ta’ Awwissu 2024 
(Dokument 4) sabiex jitolbu: 

  (i) jgħid kemm kien ilu juża l-uffiċċju f’Ħal Luqa;  

 (ii) jipprovdi kopja tal-konvenju ta’ dan l-uffiċċju u kwalunkwe 
estensjoni tiegħu;  

(iii) jipprovdi kopja tal-irċevuta tat-taxxa relatata mal-konvenju; u 

(iv)  jipprovdi kopji tal-kuntratti kollha tal-kera tal-uffiċċju fis-Siġġiewi ta’ 
qabel dawk li huwa kien bagħat. 

 Il-Ministru Schembri ntalab iwieġeb sal-20 ta’ Settembru 2024, iżda talab 
estensjoni ta’ ħmistax. Din it-talba ntlaqgħet mis-sottoskritt.  

 Fit-8 ta’ Ottubru 2024, il-Ministru Schembri pprovda żewġ dokumenti lil 
dan l-Uffiċċju: 

  (i) irċevuta mingħand il-Kummissarju tat-Taxxi għall-ħlas ta’ €1,800 
bħala taxxa fuq il-konvenju għall-uffiċċju ta’ Ħal Luqa, li jirrifletti l-
valur totali tal-konvenju ta’ €180,000; u  

 (ii) kopja ta’ żewġ bank drafts, waħda għall-ħlas ta’ €18,000 lil GAP Luqa 
Ltd, u oħra għall-ħlas ta’ €1,800 lill-Kummissarju tat-Taxxi. 

 Dawn iż-żewġ dokumenti huma annessi bħala d-Dokumenti 5 u 6 
rispettivament. 

 Fid-29 ta’ Ottubru 2024, is-sottoskritt reġa’ kiteb lill-Ministru Schembri 
(Dokument 7) biex ifakkru fil-bqija tal-informazzjoni mitluba minnu permezz 
tal-ittra tat-22 ta’ Awwissu 2024.  

 Fit-3 ta’ Novembru 2024, il-Ministru Schembri bagħat email lil dan l-
Uffiċċju (Dokument 8) fejn qal li: 

  (i) beda juża l-uffiċċju f’Ħal Luqa ftit qabel l-elezzjoni ġenerali ta’ Marzu 
2022;  

 (ii) ma kienx żamm kopji tal-kuntratti tal-kera tal-uffiċċju fis-Siġġiewi 
ħlief dawk li kien diġà bagħat.  

 Fit-18 ta’ Novembru 2024, il-Ministru Schembri pprovda kopja tal-
konvenju għall-uffiċċju ta’ Ħal Luqa, flimkien ma’ rekords tal-ħlasijiet bankarji 
relatati. Flimkien ma’ dawn, bagħat ittra fejn qal li: 

[...] dan l-uffiċċju mhux xi benefiċċju minn xi ħadd lili, iżda jien xtrajtu u 
ħallast għalih personalment permezz ta’ transazzjoni bankarja li kopja 
tagħha diġà tajtha lill-uffiċċju tiegħek. Għalhekk ma jista’ qatt ikun 
hemm xi forma ta’ obbligazzjoni min-naħa tiegħi lejn xi ħadd.  

Barra minn hekk, huwa evidenti li ma jistax ikun hemm, taħt l-ebda forma 
ta’ immaġinazzjoni, allegazzjoni ta’ kunflitt jew kompromess bejn ix-xiri 
ta’ dan l-uffiċċju u r-responsabbiltajiet tiegħi bħala Ministru għall-artijiet, 
speċjalment meta wieħed iqis li l-ftehim tax-xiri sar xhur qabel ma ġejt 
appuntat Ministru responsabbli mill-artijiet għall-ewwel darba.   

 L-ittra tal-Ministru Schembri hija annessa bħala d-Dokument 9, filwaqt li 
l-konvenju huwa anness bħala d-Dokument 9A.  

 Fit-10 ta’ Jannar 2025, il-Ministru Schembri bagħat email oħra lis-
sottoskritt. Huwa rrefera għal rapport tal-ġurnal Times of Malta fejn l-Onor. Dr 
Chris Said ġie kkwotat li qal “Look at Lands or Planning, the exective decisions 
in those areas are not made by the ministers but by the boards”.5 Il-Ministru 
Schembri qal:  

This provides clear confirmation, not only from a legal perspective but 
now also politically, as endorsed by the Opposition itself. It aligns with 
my consistent statement that, as a Minister, I am not involved in the 
operations or decisions of this authority, which is managed by an 
independent board of directors appointed by various ministries, including 
representation from the Opposition. 

 L-email tal-Ministru Schembri hija annessa bħala d-Dokument 10.  

 Fil-11 ta’ Jannar 2025 ġie rapportat li Dr Jason Azzopardi talab inkjesta 
maġisterjali dwar il-Ministru Schembri, fost affarijet oħra in konnessjoni mat-
trasferiment tal-art fil-Mellieħa u l-Bajja ta’ San Ġorġ.6 L-artikolu 13(3) tal-Att 
dwar Standards fil-Ħajja Pubblika jgħid li l-Kummissarju għall-Istandards 
għandu jissospendi investigazzjoni jekk il-kwistjoni li qed jinvestiga ssir is-
suġġett ta’ proċeduri quddiem qorti jew tribunal, inkjesta maġisterjali, jew 
investigazzjoni mill-pulizija. Għalhekk is-sottoskritt issospenda l-investigazzjoni 
tiegħu. 

  Fis-6 ta’ Marzu 2025, il-Ministru Schembri kiteb lis-sottoskritt biex 
jinfurmah li t-talba ta’ Dr Jason Azzopardi għal inkjesta maġisterjali ġiet 
miċħuda wara appell. Huwa annetta kopja tas-sentenza relevanti tal-Qorti 

 
5  Ara https://timesofmalta.com/article/gozo-government-council-minister-mp-chris-

said.1103170.  
6  Ara https://timesofmalta.com/article/jason-azzopardi-asks-courts-probe-silvio-

schembri-unexplained-wealth.1103584.  

https://timesofmalta.com/article/gozo-government-council-minister-mp-chris-said.1103170
https://timesofmalta.com/article/gozo-government-council-minister-mp-chris-said.1103170
https://timesofmalta.com/article/jason-azzopardi-asks-courts-probe-silvio-schembri-unexplained-wealth.1103584
https://timesofmalta.com/article/jason-azzopardi-asks-courts-probe-silvio-schembri-unexplained-wealth.1103584

Kriminali, mogħtija fit-28 ta’ Frar 2025. B’hekk is-sottoskritt ma baqax obbligat 
iżomm l-investigazzjoni tiegħu sospiża skont l-artikolu 13(3) tal-Att.  

 Sadanittant, is-sottoskritt ħa nota ta’ rapporti fil-midja li l-Uffiċċju 
Nazzjonali tal-Verifika (NAO) ntalab jinvestiga t-trasferiment tal-art fil-Mellieħa 
u l-Bajja ta’ San Ġorġ.7 Is-sottoskritt ikkunsidra jekk kellux iżomm l-
investigazzjoni tiegħu sospiża sabiex ma jkunx hemm żewġ awtoritajiet statali 
li qed jinvestigaw l-istess materja f’daqqa, għalkemm il-liġi ma tobbligahx 
jagħmel dan fil-każ ta’ investigazzjoni mill-NAO. Madankollu, l-NAO ma setax 
jagħti indikazzjoni dwar it-termini ta’ żmien tal-investigazzjoni tiegħu. 
Għaldaqstant is-sottoskritt iddeċieda li kellu jkompli bl-investigazzjoni tiegħu 
bil-għan li jikkonkludiha.  

Konsiderazzjonijiet  

L-uffiċċju ta’ Ħal Luqa 

 Kwantu għall-propjetà ġewwa Ħal Luqa, jekk kien hemm xi ilment li seta’ 
jkun ġustifikat meta ġie sottomess l-ilment, illum dan ġie sorvolat stante l-
akkwist ta’ din il-propjetà mill-Onor. Schembri. Qed jingħad dan għaliex l-
ilment ġie sottomess fis-27 ta’ Marzu 2023, ossija ftit aktar minn xahar qabel 
ma sar l-akkwist. Kwindi filwaqt li kien hemm potenzjal ta’ xi ġustifikazzjoni tal-
ilment meta dan ġie sottomess, dan issa ġie sorvolat ladarba l-Onor. Schembri 
u martu issa huma l-propjetarji tal-fond.  

 Għall-kjarezza però, tajjeb li jiġu reġistrati xi riskontri mill-investigazzjoni.  

 Il-konvenju bejn Gap Luqa Limited u ZF Ltd għall-bejgħ ta’ uffiċċju u 
appartament f’Ħal Luqa (Dokument 9A) sar fil-15 ta’ Diċembru 2021. Il-
konvenju stipola li l-kuntratt għall-bejgħ kellu jsir sa mhux aktar tard mit-30 ta’ 
Ġunju 2022.  

 Il-bejgħ attwali tal-uffiċċju f’Ħal Luqa sar permezz ta’ kuntratt datat 5 ta’ 
Mejju 2023 (Dokument 3A). Dan kien aktar minn xahar wara li sar l-ilment 

 
7  Ara https://theshiftnews.com/2024/10/31/lands-authority-blocks-valuation-report-

of-mellieha-land-sold-to-mega-developer/ u 
https://theshiftnews.com/2024/11/03/villa-rosa-exclusive-government-sold-e3-
million-alley-to-tal-franciz-for-e134000/.  

https://theshiftnews.com/2024/10/31/lands-authority-blocks-valuation-report-of-mellieha-land-sold-to-mega-developer/
https://theshiftnews.com/2024/10/31/lands-authority-blocks-valuation-report-of-mellieha-land-sold-to-mega-developer/
https://theshiftnews.com/2024/11/03/villa-rosa-exclusive-government-sold-e3-million-alley-to-tal-franciz-for-e134000/
https://theshiftnews.com/2024/11/03/villa-rosa-exclusive-government-sold-e3-million-alley-to-tal-franciz-for-e134000/

kontra l-Ministru Schembri. Dehru bħala xerrejja l-Ministru Schembri u martu 
direttament, mhux permezz ta’ ZF Ltd.  

 Mhux ċar għalfejn il-kuntratt għall-bejgħ tal-uffiċċju dam daqshekk biex 
sar. Ma kinitx kwistjoni ta’ dewmien fil-kostruzzjoni, għaliex il-Ministru 
Schembri qal li beda juża l-uffiċċju ftit qabel l-elezzjoni ġenerali ta’ Marzu 2022 
(Dokument 8). Dan ifisser li l-uffiċċju kien lest sa dak iż-żmien.  

L-uffiċċju tar-Rabat  

 L-esponent ma jidhirlux li l-għotja b’tolleranza da parti ta’ avukat ħabib 
tal-Ministru ta’ uffiċċju tiegħu b’xi mod taqa’ taħt il-kappa tal-ilment, għaliex 
il-persuna in kwistjoni mhix “businessman” jew wieħed mill-“kuntratturi kbar” 
imsemmja fl-ilment. 

L-uffiċċju tas-Siġġiewi 

 Jibqa’ l-fond l-ieħor li huwa mikri lill-Onor. Schembri kif imsemmi. Il-kera 
għal dan il-fond tammonta għal €3.50 kuljum, jew €319.38 kull tliet xhur. Din 
tidher li hija somma baxxa komparata ma’ kirjiet kummerċjali viġenti, iżda l-
esponent ma jistax arbitrarjament jiddeċiedi dwar dan.  

Il-possibbiltà ta’ kunflitt ta’ interess 

 Il-kunċett ta’ kunflitt ta’ interess jippreżumi li hemm rabta bejn il-
benefiċċju li ministru jingħata u d-doveri uffiċjali ta’ dak il-ministru, fis-sens li l-
ministru jista’ jpatti għall-benefiċċju permezz ta’ azzjoni meħuda minnu bħala 
ministru. Din ir-rabta hija espliċita fl-artikoli 4.7 u 8.1 tal-kodiċi ta’ etika 
ministerjali, li jirreferu għad-“doveri pubbliċi” ta’ ministru, u impliċita fl-artikoli 
4.8 u 8.4 tal-istess kodiċi.  

 Dan ma jfissirx li biex jinstab kunflitt ta’ interess għandu jiġi pprovat li l-
ministru attwalment radd pjaċir lura lil min tah il-benefiċċju: il-kodiċi jirreferi 
għal benefiċċji li “jistgħu raġonevolment joħolqu l-impressjoni” li qed 
jikkompromettu l-ġudizzju tal-ministru (artikolu 4.8) jew “jistgħu jpoġġuh taħt 
obbligazzjoni” (art. 8.4). Iżda biex jinstab kunflitt ta’ interess, għandu jkun 
hemm almenu l-possibbiltà li l-ministru jpatti għall-benefiċċju mogħti lilu 
permezz ta’ azzjoni meħuda minnu bħala ministru.  

 L-ilment huwa bbażat fuq rapporti fil-midja li jagħmlu konnessjoni diretta 
bejn l-akkwist mill-Ministru Schembri tal-uffiċċji f’Ħal Luqa u s-Siġġiewi u t-

trasferiment ta’ art pubblika fil-Mellieħa u l-Bajja ta’ San Ġorġ. L-allegazzjoni hi 
li l-Ministru ordna t-trasferiment tal-art in kwistjoni lis-sidien tal-uffiċċji talli 
dawn ħallewh juża l-uffiċċji taħt termini favorevoli għalih.  

 Ladarba din hija l-allegazzjoni, is-sottoskritt għandu jistabbilixxi jekk il-
Ministru Schembri kienx f’pożizzjoni li jordna t-trasferiment ta’ din l-art. Dwar 
dan, il-Ministru jsostni li: 

  (i) l-Awtorità tal-Artijiet hija awtonoma;  

 (ii) il-bord tal-gvernaturi tal-Awtorità jinkludi rappreżentanti ta’ 
ministeri oħra, kif ukoll rappreżentant tal-oppożizzjoni li vvotat 
darbtejn favur il-ħruġ ta’ sejħa għat-trasferiment tal-art fil-Mellieħa. 

 Rigward l-ewwel punt, il-ministru risponsabbli għall-Awtorità jista’ skont 
il-liġi jagħti direttivi ta’ natura ġenerali dwar il-politika (policy) li l-Awtorità 
għandha ssegwi.8 Jidher li l-liġi ma tagħtix is-setgħa lill-ministru li jagħti 
struzzjonijiet dwar it-trasferiment ta’ biċċiet ta’ art partikolari.  

 Dispożizzjonijiet simili japplikaw għal awtoritajiet pubbliċi oħra, iżda 
jidher li wħud minn dawn l-awtoritajiet xorta ngħataw, u segwew, struzzjonijiet 
biex jakkomodaw individwi partikolari.9 Sfortunatament, għalhekk, il-liġi ma 
tistax titqies bħala garanzija tal-awtonomija ta’ awtorità pubblika. Wieħed 
jista’ jimmaġna li huwa diffiċli għall-membri tal-bord ta’ tmexxija ta’ awtorità 
pubblika li jasserixxu l-awtonomija tagħhom jekk huma dipendenti fuq il-
ministru għall-ħatra tagħhom.  

 Hawnhekk, iżda, wieħed għandu josserva li l-bord tal-gvernaturi tal-
Awtorità tal-Artijiet huwa kompost minn għaxar membri, inkluż deputat 
parlamentari min-naħa tal-gvern u ieħor min-naħa tal-oppożizzjoni. Il-ministru 
risponsabbli għall-Awtorità jaħtar biss ħamsa mill-membri tal-bord. Il-Prim 
Ministru jaħtar iċ-chairperson u d-deputat min-naħa tal-gvern. Ir-
rappreżentant tal-oppożizzjoni huwa nominat mill-Kap tal-Oppożizzjoni. Iż-
żewġ membri li fadal huma nominati mill-Awtorità tal-Ippjanar u l-Awtorità 
dwar l-Ambjent u r-Riżorsi rispettivament. Meta l-Ministru Silvio Schembri kien 

 
8  Ara l-artikolu 17 tal-Att dwar l-Awtorità tal-Artijiet (il-kapitolu 563 tal-liġijiet ta’ 

Malta). 
9  Ara per eżempju r-rapporti dwar il-każi K/022 u K/073, maħruġin minn dan l-Uffiċċju 

fil-5 ta’ Ottubru 2020 u t-3 ta’ April 2025 rispettivament, u aċċessibbli minn 
https://standardscommissioner.mt/case-reports/?lang=mt.  

https://standardscommissioner.mt/case-reports/?lang=mt

risponsabbli għall-Awtorità tal-Artijiet, dawn l-entitajiet kienu jaqgħu taħt 
żewġ ministri oħra, kif għadhom sal-lum.  

 Dan ifisser li l-bord tal-gvernaturi tal-Awtorità tal-Artijiet ma jaqax taħt 
il-kontroll ta’ ministru wieħed. Għalhekk il-Ministru Schembri ma jistax jitqies 
li kellu s-setgħa li jordna lill-Awtorità tittrasferixxi l-art fil-Mellieħa u San Ġorġ, 
la de jure u lanqas de facto, u min-naħa tiegħu ma kienx hemm possibbiltà ta’ 
kunflitt ta’ interess marbut mat-trasferiment tal-art in kwistjoni.  

 Din il-konklużjoni ma tfissirx li m’hemm ebda lok għal preokkupazzjoni 
jekk ministru jingħata benefiċċji minn żviluppaturi jew negozjanti, jew li dawn 
il-benefiċċji ma jistgħux joħolqu kunflitt ta’ interess f’ċirkostanzi differenti. L-
akkwist ta’ uffiċċju tal-kostitwenza jista’ jitqies parti mill-ispejjeż li ministru jew 
deputat parlamentari jiffaċċja għall-attivitajiet politiċi tiegħu. Dan l-Uffiċċju, 
taħt il-Kummissarju għall-Istandards preċedenti, diġà esprima l-fehma li 
għandu jkun hemm kontroll effettiv fuq dawn l-ispejjeż sabiex ministri u 
deputati ma jinqabdux f’tellieqa ta’ infiq u ma jidħlux f’obbligi lejn terzi persuni 
fi sforz biex ikopru l-ispejjeż.10   

 Bejn l-2021 u l-2023, l-Organizzazzjoni għall-Kooperazzjoni u l-Iżvilupp 
Ekonomiku (l-OECD) wettqet sensiela ta’ studji dwar il-qafas tal-etika fil-ħajja 
pubblika f’Malta. Dan il-proġett sar fuq talba tal-Kummissarju għall-Istandards 
preċedenti. Fost affarijiet oħra, l-OECD pproponiet li d-deputati u l-ministri 
għandhom ikunu obbligati jiddikjaraw rigali u benefiċċji oħra li huma jirċievu u 
li jeċċedu ċertu valur.11 Li kieku dawn il-proposti ġew attwati, kien ikun hemm 
lok għal sejbien ta’ ksur ta’ etika jekk benefiċċju ma jiġix dikjarat minn ministru 
jew deputat, anki jekk il-benefiċċju ma jinvolvix kunflitt ta’ interess. 

Konklużjoni 

 Għar-raġunijiet mogħtija fuq, is-sottoskritt jiddikjara li l-ilment mhuwiex 
fondat, u jiddikjara l-kaz maghluq. 

 
10  Ara r-rapport Spending by Candidates in General Election Campaigns: A Landscape 

Review, maħruġ minn dan l-Uffiċċju fit-30 ta’ Settembru 2022 u aċċessibbli minn 
https://standardscommissioner.mt/wp-content/uploads/spending-by-candidates-in-
general-election-campaigns.pdf.  

11  OECD, Review of the Codes of Ethics for Ministers, Parliamentary Secretaries and 
Members of the House of Representatives: Recommendations for Improving the Codes 
(2022), paġni 35–37. Dan ir-rapport huwa aċċessibbli minn 
https://one.oecd.org/document/GOV/PGC/INT(2022)12/FINAL/en/pdf.   

https://standardscommissioner.mt/wp-content/uploads/spending-by-candidates-in-general-election-campaigns.pdf
https://standardscommissioner.mt/wp-content/uploads/spending-by-candidates-in-general-election-campaigns.pdf
https://one.oecd.org/document/GOV/PGC/INT(2022)12/FINAL/en/pdf

Dokumenti Annessi 

Dokument 1 Ittra datata 27 ta’ Marzu 2023 mingħand Dr Robert Aquilina 
f’isem l-għaqda Repubblika. 

Dokument 2 Ittra datata 19 ta’ April 2023 lill-Ministru Silvio Schembri. 

Dokument 3 Ittra datata 18 ta’ Mejju 2023 mingħand il-Ministru Silvio 
Schembri. 

Dokument 3A Kuntratt datat 5 ta’ Mejju 2023 għall-bejgħ ta’ uffiċċju f’Ħal 
Luqa. 

Dokument 3B Kuntratti datati 1 ta’ Frar 2022 u 1 ta’ Frar 2023 għall-kera ta’ 
fond fis-Siġġiewi, u irċevuti għall-ħlas tal-kera relatata. 

Dokument 3Ċ Minuti ta’ laqgħat tal-Bord tal-Gvernaturi tal-Awtorità tal-
Artijiet li saru fl-10 ta’ Jannar 2023 u t-13 ta’ Settembru 2022, 
u rapport dwar il-valutazzjoni ta’ art fil-Mellieħa. 

Dokument 4 Ittra datata 22 ta’ Awwissu 2024 lill-Ministru Silvio Schembri. 

Dokument 5 Irċevuta datata 12 ta’ Jannar 2022 mingħand il-Kummissarju 
tat-Taxxi għall-ħlas ta’ taxxa fuq konvenju. 

Dokument 6 Kopji ta’ żewġ bank drafts maħruġin fis-17 ta’ Diċembru 2021. 

Dokument 7 Ittra datata 29 ta’ Ottubru 2024 lill-Ministru Silvio Schembri. 

Dokument 8 Email datata 3 ta’ Novembru 2024 mingħand il-Ministru Silvio 
Schembri. 

Dokument 9 Ittra riċevuta mingħand il-Ministru Silvio Schembri fit-18 ta’ 
Novembru 2024.  

Dokument 9A Konvenju datat 15 ta’ Diċembru 2021 għall-bejgħ ta’ uffiċċju u 
appartament f’Ħal Luqa. 

Dokument 10 Email datata 10 ta’ Jannar 2025 mingħand il-Ministru Silvio 
Schembri. 

 
 



29, Pjazza tal-Knisja, Mqabba MQB1011 
contact@repubblika.org 

Dr Joseph Azzopardi 
Kummissarju tal-Istandards fil-Ħajja Pubblika 
11, Triq San Pawl 
Il-Belt Valletta VLT1210  

27 ta’ Marzu 2023 

Sur Kummissarju, 

F’isem Repubblika, qed inressaq dan l-ilment sabiex tinvestigah skont l-Att dwar l-Istandards 

fil-Ħajja Pubblika. 

Nirreferi għall-allegazzjoni li l-Ministru Silvio Schembri jista’ qed ikollu benefiċċji minn 
businessmen u kuntratturi kbar f’Malta li qed jagħtuh l-użu ta’ propjetà tagħhom biex jagħmel 
uffiċċji politiċi. Dan l-allegat aġir jista’ jew jista’ raġonevolment joħloq impressjoni li qed 
jikkomprometti l-ġudizzju tiegħu jew li jpoġġih taħt obbligazzjoni mhux xierqa u allura dan il-
Ministru qed jiksser il-Kodiċi tal-Etika (ara 4.8 tal-Kodiċi tal-Etika għall-Ministri). 

Dan is-suspett ikomli jisaħħaħ bl-imġieba tal-Ministru Schembri fil-Parlament meta mistoqsi 
dwar dawn l-uffiċċji. 

Nitolbok ukoll tinvestiga jekk il-Ministru Schembri hux jikser ukoll l-artiklu 4.9 tal-Kodiċi tal-
Etika billi juża uffiċjali tal-Ministeru biex iservu fl-uffiċċji politiċi tiegħu. 

Dawn l-allegati abbużi kienu rrapurtati fil-media, inkluz: 

https://theshiftnews.com/2023/03/12/revealed-lands-ministers-links-to-developer-set-to-
acquire-public-land-in-mellieha-worth-millions/ 

https://theshiftnews.com/2023/03/20/schembri-admits-using-ministerial-staff-for-his-
personal-constituency-offices/ 

https://timesofmalta.com/articles/view/investigate-silvio-schembri-kevin-cassar.1020763 

Nirringrazzjak u nselli għalik, 

Dr Robert Aquilina 
President 

DOKUMENT 1

https://theshiftnews.com/2023/03/12/revealed-lands-ministers-links-to-developer-set-to-acquire-public-land-in-mellieha-worth-millions/
https://theshiftnews.com/2023/03/12/revealed-lands-ministers-links-to-developer-set-to-acquire-public-land-in-mellieha-worth-millions/
https://theshiftnews.com/2023/03/20/schembri-admits-using-ministerial-staff-for-his-personal-constituency-offices/
https://theshiftnews.com/2023/03/20/schembri-admits-using-ministerial-staff-for-his-personal-constituency-offices/
https://timesofmalta.com/articles/view/investigate-silvio-schembri-kevin-cassar.1020763

Kummissarju gliall-Istandards 
fil-ffajja Pubblika 

L-Onor. Silvio Schembri
Ministru gnall-Ekonomija, I-lntrapriia
u Progetti Strategic:i

BI-email fuq silvio.schembri@gov.mt 

Onorevoli Ministru, 

29 ta' Ottubru 2024 

Kaz K/047 dwar 1-accettazzjoni ta' beneficcji 

fil-forma ta' ufficcji tal-kostitwenza 

Nirreferi gnall-ittra tiegni tat-22 ta' Awwissu 2024 (kopja annessa), fejn inti gejt 
mitlub: 

(a) tinformani kemm ilu jintuia minnek I-ufficcju tiegnek fi Triq Geraldu
Spiteri, t=tal Luqa;

(b) tipprovdili kopja tal-konvenju ta' din il-propjeta u kwalunkwe estensjoni
tiegnu;

(c) tipprovdili kopja tal-ircevuta mibgnuta lilek mill-Ufficcju tal­
Kummissarju tat-Taxxi wara Ii sar dan il-konvenju; u

(d) tipprovdili kopji tal-kuntratti tal-kera tal-ufficcju tiegnek fi Triq Santa
Margerita, is-Siggiewi, gnai-imien kollu Ii ilek tikrih qabel 1-1 ta' Frar
2022.

Fit-8 ta' Ottubru 2024 inti pprovdejtli kopja ta' ittra datata 12 ta' Jannar 2022 
mingnand I-ufficcju tal-Kummissarju tat-Taxxi, flimkien ma' kopji ta' zewg bank 
drafts. Dawn id-dokumenti jissodisfaw it-talba (c). 

Filwaqt Ii nirringrazzjak ta' dawn id-dokumenti, inti gentilment mitlub tipprovdi 
d-dokumentazzjoni dwar (a), (b) u (d) kemm jista' jkun malajr.

mnallef Emeritu Joseph Azzopardi 
issarju gnall-lstandards fil-t=tajja Pubblika 

Uffictju tal-Kummissarju gflall-Istandards fil-rfajja Pubblika, 11, Triq San Pawl, ii-Belt Valletta VLT 1210, Malta 
(+356) 27 269 593 office@standardscommissioner.com www.standardscommissioner.com 

•

From: Schembri Silvio at MEEP
To: Charles Polidano - Office of the Commissioner for Standards in Public Life
Cc: Joseph Azzopardi - Commissioner for Standards in Public Life
Subject: Re: Każ K/047: Aċċettazzjoni ta" benefiċċji fil-forma ta" uffiċċji tal-kostitwenza
Date: Sunday, 3 November 2024 18:05:17

Għażiż Kumissarju,
Nixtieq nikkonferma li fit-8 ta’ Ottubru provdejtlek kopja tal-konvenju kif ukoll l-irċevuta ta' l-istess
konvenju rreġistrat, li għalhekk tissodisfa t-talba tiegħek skont il-Punt B. Dwar it-talba relatata mal-Punt A,
bdejt nuza dan l-ufficcju ftit qabel l-elezzjoni ġenerali ta’ 2022.
Rigward il-Punt D, kif diġà ġie spjegat f'ittra preċedenti, l-uffiċċju in kwistjoni ilu jintuża minni snin twal
qabel kont nominat Ministru jew Segretarju Parlamentari. Kont nikrih b’kirja antika fuq bażi annwali, sena
b’sena, u għalhekk kont inżomm biss kopja tal-kirja attwali u l-aktar l-aktar dik ta’ sena qabel. Dawn il-
kopji diġà ġew provduti lill-uffiċċju tiegħek.
Jiena għadni lest għal kull  kjarifika ulterjuri jekk ikun hemm bżonn.
Tislijiet

Silvio Schembri
Minister

t +356 22209500  www.economy.gov.mt

Kindly consider your environmental responsibility before printing this e-mail

MINISTRY FOR THE ECONOMY, ENTERPRISE AND
STRATEGIC PROJECTS 

PALAZZO ZONDADARI, MERCHANTS STREET, 
VALLETTA, MALTA

From: Charles Polidano - Office of the Commissioner for Standards in Public Life
<charles.polidano@standardscommissioner.mt>
Date: Tuesday, 29 October 2024 at 13:31
To: Silvio Schembri <silvio.schembri@gov.mt>
Subject: FW: Każ K/047: Aċċettazzjoni ta' benefiċċji fil-forma ta' uffiċċji tal-kostitwenza

CAUTION: This email originated from OUTSIDE the Government Email Infrastructure. DO NOT CLICK LINKS or OPEN attachments unless
you recognise the sender and know the content is safe.

Onor Ministru Schembri

Ġentilment mitlub tara l-ittra annessa, li hija mingħand il-Kummissarju għall-Istandards.

Nirringrazzjak,
Charles Polidano

Charles Polidano
Director General
Office of the Commissioner for Standards in Public Life
Tel: +356 2726 9593    Web: https://standardscommissioner.mt/

From: Charles Polidano - Office of the Commissioner for Standards in Public Life 
Sent: 23 September 2024 09:13
To: Schembri Silvio at MEEP <silvio.schembri@gov.mt>
Subject: RE: Każ K/047: Aċċettazzjoni ta' benefiċċji fil-forma ta' uffiċċji tal-kostitwenza

Onor Ministru Schembri

Irreferejt il-messaġġ tiegħek lill-Kummissarju, li laqa’ t-talba tiegħek għal estensjoni ta’ gimgħatejn. Għalhekk inti
ġentilment mitlub tibgħat ir-risposta tiegħek sat-Tnejn 7 ta’ Ottubru.

DOKUMENT 8

applewebdata://cfe66a1f-c43d-40bb-a6f7-d19557317fd1/www.economy.gov.mt
https://standardscommissioner.mt/


Nirringrazzjak,
Charles Polidano
 

Charles Polidano
Director General
Office of the Commissioner for Standards in Public Life
Tel: +356 2726 9593    Web: https://standardscommissioner.mt/

 
 

From: Schembri Silvio at MEEP <silvio.schembri@gov.mt> 
Sent: 21 September 2024 13:21
To: Charles Polidano - Office of the Commissioner for Standards in Public Life
<charles.polidano@standardscommissioner.mt>
Subject: Re: Każ K/047: Aċċettazzjoni ta' benefiċċji fil-forma ta' uffiċċji tal-kostitwenza

 
Sur Polidano
 
Bhalissa ninsab msiefer fuq xoghol, nitolbok ittini hmistax cans ohra sabiex nkun Malta u nfittex l-
informazzjoni li tlabtni.
 
Tislijiet
 
Hon Silvio Schembri
Minister for the Economy, Enterprise and Strategic Projects
 

On 22 Aug 2024, at 2:20 PM, Charles Polidano - Office of the Commissioner for Standards in
Public Life <charles.polidano@standardscommissioner.mt> wrote:

 
CAUTION: This email originated from OUTSIDE the Government Email Infrastructure. DO NOT CLICK LINKS or OPEN
attachments unless you recognise the sender and know the content is safe.

 
Onor Silvio Schembri
Ministru għall-Ekonomija, l-Intrapriża u Proġetti Strateġiċi
 
Ġentilment mitlub tara l-ittra annessa, li hija mingħand il-Kummissarju għall-Istandards fil-Ħajja
Pubblika.
 
Nirringrazzjak,
Charles Polidano
 

<image001.jpg>

Charles Polidano
Director General
Office of the Commissioner for Standards in Public Life
Tel: +356 2726 9593    Web: https://standardscommissioner.mt/

 
 
<Letter to Minister Silvio Schembri 2024-08-22.pdf>

https://standardscommissioner.mt/
mailto:silvio.schembri@gov.mt
mailto:charles.polidano@standardscommissioner.mt
mailto:charles.polidano@standardscommissioner.mt
https://standardscommissioner.mt/

From: Schembri Silvio at MEEP
To: Joseph Azzopardi - Commissioner for Standards in Public Life
Cc: Charles Polidano - Office of the Commissioner for Standards in Public Life
Subject: Re: Każ K/047: Aċċettazzjoni ta" benefiċċji fil-forma ta" uffiċċji tal-kostitwenza
Date: Friday, 10 January 2025 12:30:50

Dear Commissioner,
The Hon. Emeritus Chief Justice Dr. Joseph Azzopardi,
With reference to complaint 047 submitted before you, I am presenting this correspondence along with
the reasoning I have outlined in various previous responses. I would like to draw your attention to an
article published in the Times of Malta on 2 January 2025. As I have already explained, and as is evident
from the legislation governing the Lands Authority, the Minister responsible for this authority has no
decision-making powers regarding its operations, as it operates independently. This is a fact that has
been comprehensively outlined in my earlier responses.
I am bringing this article to your attention because it now also confirms, from a political perspective, the
same position I have maintained since the outset. This confirmation comes from the former Nationalist
Minister and current Opposition Member of Parliament, Dr. Chris Said, a veteran with over 17 years of
parliamentary experience. In his proposal for increased autonomy for Gozo, Dr. Said stated, and I quote:
"Other ministries have devolved powers over much of their portfolio, he noted. ‘Look at Lands or Planning,
the executive decisions made in those areas are not made by the ministers but by the boards,’ he said.
Said’s proposals are not unprecedented."
This provides clear confirmation, not only from a legal perspective but now also politically, as endorsed
by the Opposition itself. It aligns with my consistent statement that, as a Minister, I am not involved in the
operations or decisions of this authority, which is managed by an independent board of directors
appointed by various ministries, including representation from the Opposition.
For your reference, I have included the link to the article: Times of Malta - Gozo Government Council -
Minister MPChris Said.
Yours faithfully,

Silvio Schembri
Minister

t +356 22209500  www.economy.gov.mt

Kindly consider your environmental responsibility before printing this e-mail

MINISTRY FOR THE ECONOMY, ENTERPRISE AND
STRATEGIC PROJECTS 

PALAZZO ZONDADARI, MERCHANTS STREET, 
VALLETTA, MALTA

From: Charles Polidano - Office of the Commissioner for Standards in Public Life
<charles.polidano@standardscommissioner.mt>
Date: Tuesday, 29 October 2024 at 13:31
To: Silvio Schembri <silvio.schembri@gov.mt>
Subject: FW: Każ K/047: Aċċettazzjoni ta' benefiċċji fil-forma ta' uffiċċji tal-kostitwenza

CAUTION: This email originated from OUTSIDE the Government Email Infrastructure. DO NOT CLICK LINKS or OPEN attachments unless
you recognise the sender and know the content is safe.

Onor Ministru Schembri

Ġentilment mitlub tara l-ittra annessa, li hija mingħand il-Kummissarju għall-Istandards.

Nirringrazzjak,
Charles Polidano

Charles Polidano
Director General
Office of the Commissioner for Standards in Public Life

